
TULAFONO TAU FAAOFI O TEUTEUGA 

O LE TULAFONO O LE FALETUPE 

TUTOTONU O SAMOA 2014 
 

 

SAMOA 
 

 

Faamatalaga e Faamalamalama ai 

 

Faatomuaga 
 

Ua taumafai le Tulafono Tau Faaofi e teuteu le Tulafono o le 

Faletupe Tutotonu a Samoa 1984.  

 

O le sini o le Tulafono Tau Faaofi o le aveesea lea o le noataga 

e ono tulai mai o le Faletupe i luga o tupe ua maea ona faauiese 

mai le faasalalauina faalauaitele. 

 

O sui o le atunuu lautele e masani lava ona tuuina atu i ai le 

taimi e faafesuiai ai tupe ua faamoemoe e faauiese mai le 

faasalalauina. Peitai, o le fuaiupu 22(2) o lo o i ai nei, o lo o 

tumau pea ona faasino i le tulaga agavaa o lē o umia so o se 

tupe e talosagaina ai se totogi mai le Faletupe mo le tau o tusia 

o le tupe. 
 

 

Fuaiupu: 

 

Fuaiupu 1: - ua aiaia ai le igoa puupuu ma aiaiga o le 

amata faamamaluina.  

Fuaiupu 2: - ua teuteu ai le fuaiupu 22 ina ia 

faamautinoa ai e faapea e lē noatia le 

Faletupe mo so o se tupe lea ua maea ona 

faauiese mai le faasalalauina.  

 

 

 

 

 

 

MINISITA O TUPE  

SAMOA 

 
Faatulagaina o Aiaiga 

 

1. Igoa puupuu ma le amataga 

 

2. Ua teuteuina le fuaiupu 22  

 

__________ 

 

2014, Nu. 

 

O SE TULAFONO TAU FAAOFI UA TAUA 

 

O SE TULAFONO e teuteu ai le Tulafono o le Faletupe 

Tutotonu o Samoa 1984. 

 

UA FAIA e le Fono Aoao Faitulafono a Samoa i totonu o le 

Palemene ua potopoto e faapea: 

 

1. Igoa puupuu ma le amataga-(1) E mafai ona taua lenei 

Tulafono o le Tulafono o Teuteuga o le Tulafono o le Faletupe 

Tutotonu o Samoa 2014.   

(2) O lenei Tulafono ua faatatauina e faapea na amata mai le 

aso 1 Tesema 2012, ma i lea tulaga, ua i ai lona aloaia mai le 

taimi na faamamaluina ai.  

 

2. Ua teuteuina le fuaiupu 22 - Mo le fuaiupu 22 o le 

Tulafono o le Faletupe Tutotonu o Samoa 1984:  

(a) i totonu o le faafuaiupu (1), i le tuanai ai o upu “tupe 

faatagaina” ia faaofi i ai upu “ma ia toe faaolaina 

mai”; ma  

(b) ia soloia le faafuaiupu (2).  

 

 

__________ 


